
[ 8১২ ]
রামকৃষ্ণদেবের বিষয় এখন বোধ হয় আমাদের দেশের পোনের আনা রকম লোকের বিশেষ কোন প্রকার স্থির ধারণা হয় নাই। কেহ পরমহংস বা সাধু বলেন, কেহ কৰ্ত্তাভজা সম্প্রদায়ের লোক বলেন, কেহ কালীভক্ত বলেন এবং কেহ বা তাহাকে পাগলও বলেন। র্তাহার উপদেশগুলি অতি সরল কথায় প্রচলিত। অনেকে তাহ সময়ে সময়ে উল্লেখ করেন, কিন্তু তাহার অভ্যস্তরে প্রবেশ করিবার রুচি জন্মে নাই। হুজুকে সহর, হুজুকপ্রিয় লোককে কালেভদ্রে একত্রিত করা কঠিন নহে, তাহাতে প্রকৃতপক্ষে তাহাকে বিশেষরূপে জানিবার, বুঝিবার এবং ধারণা করিবার কখন সুবিধা হয় না। তাই প্রভুর ঐশ্বৰ্য্যপ্রাপ্ত ব্যক্তিদিগের নিকট আমার সাকুনয় নিবেদন এই যে, তাহারা গুপ্তভাবে অবস্থিতি না করিয়া রামকৃষ্ণের উপদেশাদি প্রকাশ করিয়া সৰ্ব্বসাধারণের কল্যান বিধান করুন । দেশের সম্পত্তি দেশে থাকিলে দেশেরই শ্ৰীবৃদ্ধি হয়। বৰ্ত্তমান সভ্যতার প্রণালীমতে বিনিময় স্বত্র ধৰ্ম্মভাবে প্রয়োগ করিতে আমরা যারপরনাই কুষ্ঠিত হইয়া থাকি ; আমি আশা করি, এ দাসের এই মিনতি প্রভুর কৃপায় প্রত্যেক সেবক ও ভক্তের চরণে উপনীত হইবে ।
“জমা খরচ" কথাটী অতি সাধারণ কথা, আমরা প্রায় ইহার অর্থ সকলেই জানি । কিন্তু রামকৃষ্ণদেব এই জমা খরচের যেরূপ ভাব প্রকাশ করিয়া গিয়াছেন, আদ্য তাহাই সৰ্ব্বসমক্ষে প্রকটিত করা আমার অভিপ্রায় । জমা খরচ বিষয়টা যদিও আমরা বুঝি বটে, কিন্তু কিঞ্চিৎ চিত্ত করিয়া দেখিলে কলিকাতা এবং ইহার সন্নিহিত দেশনিবাসী লোকের তদ্বিষয়ে বিশেষ অজ্ঞ বলিয়া জ্ঞাত হওয়া যায় । ব্যবসায়ী न इड्रेटल लयl थब्रछ cवांथ श्ब्र नl ७द९ छमl धब्रटछद्र चषिकांग्रैौ मां হইলে ব্যবসায়ীও হওয়া যায় না। যে হেতু ব্যবসার উৎকর্ষতা এবং

